Һаумыһығыҙ! Әйҙә һаулашайыҡ!
Ошо һүҙҙән сафлыҡ бөркөлһөн.

Ихлас йылмайыуҙан бер минутҡа

Оҙонайып ҡалһын беҙҙең көн.

КВН,КВН

Бик ҡыҙыҡлы был уйын

Ярышырға кил бында

Еңергә булһа уйың.

Башҡорт теле һәм әҙәбиәте декадаһы дауам итә. Бөгөн тапҡырлыҡта, башҡорт теле һәм әҙәбиәтен нисек белеүегеҙҙе күрәбеҙ инде. Уйындың төп шарттарының береһе – тик башҡортса һөйләшеү. Маҡсатыбыҙ булып, тапҡырҙар, көслөләр һәм шаяндар уйынында алтынсылар араһында иң-иңдәрҙе билдәләү. Бының өсөн әйҙәгеҙ жюри ағзалары менән таныштырып китәйек:
А.Э.Авхадеевна
Б.В.Шаяхметовна
В.Г.Гафировна
Г.
КВНда ҡатнашыусыларҙы сәхнә түренә саҡырайыҡ.

1 Команда үҙе менән таныштыра(Исеме, Девиз)
2 Разминка. Шаярыуға ҡоролған һорауҙар.
А. Ниндәй ат хайуан түгел.(Исем мәғәнәһендәге ат һүҙе)
В.Ниндәй тамыр Һүҙ өлөшө булмай (Ағас үҫемлек
тамырҙары.)
Д.Күҙ йомоҡ булғанда нимә күрергә мөмкин.(төш.)
Б. Өфөнөң уртаһында нимә тора? (ф хәрефе)
Г.иң ҡыҫҡа ай ниндәй? (май айы)
Е.Дәрес аҙағы ни менән бөтә? (с хәрефе менән)
3. Өйгә эш. Көләмәсте сәхнәләштереү. 

4. Кем күберәк мәҡәл белә.

1)Булат менән Самат балыҡҡа барырға һөйләштеләр иртә тороп, суҡ тирәк янында осрашырға Һүҙ бирештеләр. Һүҙҙе боҙмаҫһыңмы тип һораны Булат. Самат мәкәл менән яуап бирҙе.Уның ниндәй мәҡәл әйтеүе мөмкин. (Егет һүҙе бер булыр)
2) Ләйсән ҡурсағына күлдәк текмәк булды. Әсәһенән бер киҫәк биҙәкле ситса һорап алды ла ҡырҡа башланы. Күлдәкте тегеп бөткәс, ҡурсағына кейҙерәйем тиһә, күлдәге тар булып сыҡты. Был осраҡта Ләйсәнгә ҡарата ниндәй мәҡәл әйтеп булыр ине? (Ете ҡат үлсә, бер ҡат киҫ.)

3) Беҙҙең телевизор боҙолғайны. Ғәлим ағай килеп төҙәтеп китте. Ул сәғәтте лә, телефонды ла , компьютерҙы ла тиҙ генә юнәтә лә ҡуя. Мин уны бик оҫта кеше тим, ә атайым икенсе төрлөрәк маҡтай. Ул нисек әйтә? (Алтын ҡуллы кеше. Егеткә етмеш һөнәр ҙә аҙ.) 

4) Ҡар көрәргә тотондом.боҙлорак тәңгәлгә тығып актарайым тиһәм, көрәктең һабы һынды ла куйҙы.Бындай вакытта ниндәй мәкәл әйтеп була.(Көсһәҙ көрәк һындыра.)
5) Югереү буйынса ярыш бара ине. Ғәзиз команданы көтмәйенсә югерҙе лә китте. Алдан килһә лә уны еңеүсе итмәнеләр. Етмәһә уның класының очкоһы кәмене. Ғәзизгә ҡарата ниндәй мәҡәл әйтер инегеҙ.(Ашыҡҡан ашҡа бешкән)
6) Эңер төшкәс Сәлимә өләсәләренә барырға сыкты.Яр башынан үткәндә,яр аҫтынан ниндәйҙер бер йән эйәһе сығып килгәндәй тойолдо.Иртәнсәк шул урынды ҡараһа, бер ағастың актарылып ятыуын күрҙе.Шунда ук иҫенә бер мәкәл төштө.(Ҡурҡҡанға ҡуш күренә)
7) Уҡыусылар баҫма аша сығалар ине.Береһе тайып китеп,саҡ-саҡ һыуға йығылманы.Харис яр башында хихылдап көлөп торҙо. Үҙе лә сыға башлағайны, тайып китте лә һыңар аяғын һыуланы.Башҡалар уға ҡарата ниндәй мәкәл әйтте икән.(Йыртыҡ тишектән көлә.)
5. Фразеологизмдарҙы күрһәтеү, ҡалған команда уйлап таба.
(Һүрәттәрҙе командаларға биреү.) 

Улар әҙерләнгәнсә зал менән йомаҡтар ҡойошоу.
А.Теш ҡайрай - ------------асыулана.
Ике ҡуян ҡыуған.------------ике эште бергә алып барыу.
Б.Кәкре ҡайынға терәтеү.----алдау

эт һуғарыу.----бушҡа ваҡыт уҙғарыу

В.Кәзәһе артынан ҡалмай.------үпкәләү, үсегеү
баш ватыу-----------уйлау
6. Кем яңылышмайынса тиҙерәк әйтә?
Команданан бер уҡыусы әҙерләнә.Ҡалғандары “ ижек артынан ижек “уйынын башҡара. Һәр команданан икешәр бала теҙелеп тора, Алып барыусы  ниндәй булһа ла һүҙ әйтә. Ҡалғандар шул һүҙҙең  һуңғы ижеге  менән һүҙ төҙөй. Һуңғы ижек икенсе һүҙҙең тәүге ижеге.һ.б.Мәҫәлән,
ар-ба , ба – ра-бан, бан- ка,Ка- ма, Ма-ши-на, На-маҙ,Маҙ- һар
Кем әйтә алмай,шул уйындан төшөп ҡала.
Һылыубикә һигеҙ һарыҡ һуйған.

Һигеҙе лә һимеҙ. Һигеҙенән дә

һигеҙәр һауыт май сыҡҡан.

Кәримә ҡарсыҡтың ҡара кәзәһе 

Келәткә кереп кәбеҫтәләрҙе кимергән дә 

Кире Кәримә ҡарсыҡтарға ҡайтып киткән.

Ҡарамалылағы Ҡаһарман ҡартҡа 

Сана ҡарамаларға биргәйнем, 

Ҡарамалаһа ла, Ҡарамаламаһа ла, 

Ҡарап алып ҡайт.
7. Тиҙәйткесте әйткәнсә, КОМАНДА Башҡортостан һүҙенән яңы һүҙҙәр төҙөй.

Концерт номерҙары, жюрилар урындарҙы билдәләй.
